
Kan tarmfloraen foreseie effekt av
behandling?

FRA ANDRE TIDSSKRIFTER

KRISTINE LILLEST@L

Universitetet i Oslo

Respons pa diettbehandling ved irritabel tarm-syndrom kan vere knytt til pasientens

tarmbakterieprofil.

Behandling av irritabel tarm-syndrom (IBS) er utfordrande. Diett lettar plagene for somme,
men det gjeld langt fra alle, og det er forebels vanskeleg a seie pa forehand kven som
responderer pa slik intervensjon.

I ein ny studie er samanhengen mellom fekal bakterieprofil og respons pa diettbehandling
ved irritabel tarm-syndrom undersgkt (1). Studien byggjer pa sekunderanalysar av

61 pasientar frd ein intervensjonsstudie. Pasientane vart randomisert til a folgje anten ein
sakalla tradisjonell IBS-diett, eller ein diett med lagt inntak av FODMAP (fermenterbare

oligosakkarid, disakkarid, monosakkarid og polyolar). Det vart samla avfgringsprever til
analyse av bakterieprofilar. I gruppa som fekk lag-FODMAP-diett, var det fleire skilnader i
fekal bakterieprofil mellom dei som responderte pd behandling og dei som ikkje gjorde det,
bdde for og etter intervensjonen. Slike skilnader var det ikkje i gruppa som fekk tradisjonell
IBS-diett.

- At tarmfloraen kan paverke behandlingsresponsen ved irritabel tarm-syndrom er ein
besnarande tanke, seier Jorgen Valeur, leiar ved Unger-Vetlesens Institutt ved Lovisenberg
Diakonale Sykehus. - Denne studien var imidlertid ikkje primaert designa for & undersgke
dette, seier han.

-Tidlegare studiar har langt pa veg avkrefta eksistensen av ein veldefinert «<mikrobiell
signatur» ved irritabel tarm-syndrom. Det er likevel spennande at visse tarmfloramarkerar
kanskje kan brukast til & foreseie korleis det vil gd med pasienten. Omgrepet
«persontilpassa medisin» ma sannsynlegvis supplerast med «tarmfloratilpassa medisin» i
ner framtid, seier Valeur.

